Հայաստանի Հանրապետության
 վարչապետ պարոն Տ. Սարգսյանին
Հարգելի պարոն Վարչապետ
Ձեր ներողամտությունն եմ հայցում անհանգստացնելու համար, սակայն ստիպված եմ կրկին դիմել Ձեզ՝ ներքոհիշյալ հարցով.

Հասարակական կարծիքի նկատմամբ քամահրական վերաբերմունքի վառ օրինակ կարող է ծառայել Հայաստանի Հանրապետության Ազգային ժողովում ՀՀ Կառավարության կողմից □Հասարակական կազմակերպությունների մասին□ ՀՀ օրենքում լրացումներ և փոփոխություններ կատարելու մասին նախագծի ներկայացման հետ կապված իրադարձությունը, որի նախաձեռնողն էր ՀՀ արդարադատության նախարարությունը (սակայն այս փաստաթուղթը պարունակում էր ոչ միայն փոփոխություններ, այլև լրացումներ գործող Օրենքի էության վերաբերյալ):

Թվում էր, թե ՀՀ Կառավարությունը, իրեն պատասխանատու զգալով այն պարտավորությունների համար, որոնք նա ստանձնել է պայմանագրեր կնքելով մի կողմից Եվրամիության հետ (□Նոր հարևանության□ ծրագրի շրջանակներում), իսկ մյուս կողմից՝ եռակողմ համաձայնագիր ՀՀ Կառավարության, ՀՀ Ազգային ժողովի և քաղաքացիական հասարակության հանրապետական ցանցի միջև` օրենսդրական մակարդակում տեղական հասարակական կազմակերպությունների լայն ընդգրկման մասին, վերջապես որոշել է երկխոսություն սկսել երկրի լայն հասարակայնության հետ: Սակայն գործնականում իշխանության կենտրոնական կառույցների վերաբերմունքը հասարակության հանդեպ չի փոխվել: Իսկ սա բացասական օրինակ  կարող է ծառայել կենտրոնական, տարածքային և տեղական կառավարման կառույցների համար:

ՀՀ արդարադատության նախարարությունը, ծանոթանալով Հանրապետության  ստեղծագործական միությունների առաջարկություններին, որոնց հիմնական խնդրանքն էր վերադարձնել իրենց՝ համապատասխան միություններ կոչվելու իրավունքը (միաժամանակ, փոփոխություններ մտցնել գործադիր իշխանության ընտրության ժամկետներում) և բարձրացված հարցի էության մեջ խորանալու փոխարեն, որոշեց օգտվել  պահից՝ □Հասարակական կազմակերպությունների մասին□ ՀՀ օրենքում այնպիսի փոփոխություններ մտցնելով, որոնք, հիմնականում սահմանափակում են այն ժողովրդավական ձեռքբերումները, որոնք քաղաքացիական հասարակության ինստիտուտներն ունեին, թեկուզ և մեր հարևան երկրների համանման ինստիտուտների համեմատությամբ:

Մյուս կողմից, ստեղծագործական միություններն իրենց կարգավիճակով հավասարեցնելով հասարակական կազմակերպություններին, ելնելով միայն □շահույթ չհետապնդող կազմակերպություններ□ սկզբունքից, նշանակում է պայմաններ ստեղծել Հանրապետության այս կամ այն կազմավորումների աստիճանական նվազեցման համար:

□Հասարակական կազմակերպությունների մասին□ ՀՀ օրենքում լրացումներ և փոփոխություններ կատարելու մասին ՀՀ արդարադատության նախարարության առաջարկություններն իրենց ոգով և բովանդակությամբ, գործնականում կհանգեցնեն ադմինիստրատիվ-բյուրոկրատական ճնշման դերի բարձրացմանը:

Սակայն, չխորանալով սույն առաջարկությունների էության մեջ, անհրաժեշտ է նշել, որ ՀՀ արդարադատության նախարարությունը խախտել է ՀՀ Կառավարության գործընթացային պարտավորությունները, որոնք նա ամրագրել է իր համապատասխան պայմանագրերով:

 □Հասարակական կազմակերպությունների մասին□ ՀՀ օրենքում առաջարկվող լրացումների և փոփոխությունների վերաբերյալ հասարակական լսումներ չկազմակերպելով (անգամ ժամանակին չտեղադրելով սույն փաստաթուղթը իր կայքում) ՀՀ արդարադատության նախարարությունը, շրջանցելով հասարակությանը, դրանք ներկայացրել է ՀՀ ԱԺ-ի քննարկմանը: Շնորհիվ քաղաքացիական հասարակության կառույցների հաստատակամության ու հետևողականության, ինչպես նաև ՀՀ ԱԺ հասարակական-քաղաքական կամքի, 2009 թվականի նոյեմբերի 27-ին ՀՀ ԱԺ Մարդու իրավունքների պաշտպանության և հանրային հարցերի մշտական հանձնաժողովը կազմակերպեց սույն հարցի քննարկումը:

Հատկանշական է, որ ՀՀ ԱԺ նախագահ Հովիկ Աբրահամյանը և ՀՀ ԱԺ Մարդու իրավունքների պաշտպանության և հանրային հարցերի մշտական հանձնաժողովի նախագահի տեղակալ Պետրոսյանը ստիպված էին բավականին մեծ ջանքեր գործադրել քննարկման ընթացքում ծագած □սուր անկյունները□ հարթելու համար, որոնց չէր կարողանում (կամ չէր ցանկանում) պատասխանել ՀՀ արդարադատության նախարար Գևորգ Դանիելյանը:

ՀՀ արդարադատության նախարար Գևորգ Դանիելյանն իր՝ բարոյական տեսակետից երբեմն անզուսպ ելույթում չնշեց քննարկվող փաստաթղթի մշակման օբյեկտիվ պատճառները, սակայն ժամանակ գտավ Հանրապետության քաղաքացիական հասարակության կառույցներին մեղադրել պատշաճ □հայրենասիրության□ բացակայության մեջ՝ նրանց □միջնորդ դատարան□ դիմելու պատճառով՝ հանձինս Հայաստանում հավտարմագրված միջազգային կազմակերպությունների:

Սակայն, քաղաքացիական հասարակության կառույցների ներկայացուցիչներին և ՀՀ ԱԺ մի շարք պատգամավորներին, հիմնականում հետաքրքրում էր, թե ինչու՞ □Հասարակական կազմակերպությունների մասին□ ՀՀ օրենքում լրացումներ և փոփոխություններ կատարելու մասին նախագիծը նախապատրաստվել է, ՀՀ Կառավարության նիստում և ՀՀ ԱԺ-ի քննարկմանն է ներկայացվել շրջանցելով նման քննարկումներին լայն հասարակայնության ընդգրկման վերաբերյալ ձեռք բերված պայմանավորվածությունները:

Այս հարցին ՀՀ արդարադատության նախարար Գևորգ Դանիելյանը համոզիչ պատասխան չկարողացավ տալ: Այսպիսով, □Պատրաստվում է արդյո՞ք Հայաստանի Հանրապետության Կառավարությունն իրականացնել իր պարտավորությունները՝ որոշումներ կայացնելու գործընթացում՝ ըստ եռակողմ համաձայնագրի (18.04.2009թ.) ներգրավել քաղաքացիական կառույցները□ հարցը մնաց անպատասխան:

Ընդհանուր առմամբ, նշված հասարակական լսումների արդյունքները չբավարարեցին հասարակական կազմակերպություննրի ներկայացուցիչներին, քանի որ իրենց ամփոփիչ ելույթներում, ինչպես ՀՀ արդարադատության փոխնախարար պարոն Մալխասյանը, այնպես էլ նախագահող պարոն Պետրոսյանը բուռն քննարկումների արդյունքը հանգեցրին հետևյալ առաջարկությանը հասարակական կազմակերպություններին.  90-օրյա ժամկետում ՀՀ արդարադատության նախարարությանը ներկայացնել իրենց դիտողությունները քննարկվող՝ □Հասարակական կազմակերպությունների մասին□ ՀՀ օրենքում լրացումներ կատարելու նախագծի վերաբերյալ:

Նշված քննարկումը նախադեպ է ստեղծվում, երբ  պետական կառույցները խախտում են (գործընթացային) Կառավարության որոշումը՝ նման խնդիրների քննարկմանը հասարակությանը լայնորեն ընդգրկելու մասին:

Այդ կապակցությամբ, նպատակահարմար կլիներ օրակարգից հանել ՀՀ ԱՆ սույն առաջարկությունները, որոնք չեն համապատասխանում կանոնակարգման այն պահանջներին, որոնցով կարգավորվում են պետական կառավարման մարմինների և հասարակության փոխգործակցության գործընթացային պահանջներին: 

Սակայն, վերոնշյալի հետ մեկտեղ անհանգստացնում է, որ հասարակական շարժման ինստիտուցիոնալ զարգացումը  գործող օրենսդրության՝ □Հասարակական կազմակերպությունների մասին□ ՀՀ օրենքի  շրջանակներում, լիովին չի կարգավորում՝ հաշվի առնելով նրանց գործունեության առանձնահատկությունները: 

Ուստի, նպատակահարմար է հանձնարարել ՀՀ արդարադատության նախարարությանը, համապատասխան շահագրգիռ հասարակական կառույցների հետ համատեղ պահանջներ մշակել՝ Հայաստանի տարաբնույթ հասարակական կառույցների գործունեությունը կանոնակարգող ապագա օրենսդրական ակտի կառուցվածքի և բովանդակության վերաբերյալ:

Լևոն Ներսիսյան
Կենտրոնի տնօրեն

